
KOSONNED EHU

Me pahn kasorela menen Kosoned en Leadership Act en wein Sokehs oh iahngaki
wekidekla de amendment kan koaros me wiawi mwowe oh kawada ehu kosoned en Sokehs
Leadership ACT me kapw oh soangen kahrepe teikan.

KOKOUDAHR SANG PWIHN EN KAWADA KOSONED EN WEIN

SOKEHS

1 Ire tikitik 1. Eden Kosoned wet. Kosoned wet pahn adaniki Sokehs

2 Leadership Act of 2021.

3 Ire tikitik 2. Kahrepen Kosoned Wet. Kahrepen kosoned wet pwehn

4 kakelaka ruwes en Article 11 en Sokehs Constitution ni ah pahn koasoanehdi pak

5 ehu nan ehu quarter wiepkupwur en wein Sokehs. Mwoalen Wahu en wein Sokehs
6 oh Government en wein Sokehs ren ketieng nan wiekupwur en Leadership.

7 Ire tikitik 3.  Audepen Wiekupwur Kan. Wiekupwur en Leadership pahn
8 pid ire kesemwpwal kan me palien tiahk oh Government en Sokehs kak en

9 ehukipene oh kaweidada dahme konehng ire kan me pid keirdahn pai en wehi, ire
10 kan me pahn kakehlaka roson, popohl oh meleilei en momour en tohn wehi oh ire
11 kesempwal teikan me kohneng.

12 Ire tikitik 4. Towe kan. Pali kan me pahn towe wiekupwur en Sokehs

13 Leadership iei, pwihn ehu me Nanmwareki pahn ketin pilada me pahn sohte tohto
14 sang weliepe me ehk (10). Weliepen Government en wein Sokehs, Council en

15 Sokehs, weliepen Congress nan ED#1 oh weliepe kan en wein Sokehs nan Pohnpei
16 State Legislature.

17 Ire tikitik 5. Moangemoangen Wiekupwur kan. Speaker en Council me
18 pahn pahkida pwukoahn Chairman nan wiekupwur en Leadership. Secretary en

19 pwihn wet pahn pilipildasang towe kan.

20 Ire tikitik 6. Wiekupwur koasoandi kan. Wiekupwur en Leadership pahn
21 wiawi nan quarter koaros nan ehu pahr. Speaker en Council iangahki Chief

22 Magistrate kak en eker special meeting kan me konehng.

23 Ire tikitik 7.  Isais kan. Isipen (allowance) towe kan pahn sohte laud sang
24 $50 ohng ehu wickupwur en ehu rahn. Isais de allowance wet pahn kohda sohte

pwandasang rahn en wiekupwuro. Tohn doadoahk en Government en wein

Sokehs, Council en wein Sokehs, weliepen FSM Congress oh weliepen State
Legislature sohte pahn iang ale isais de allowance.
Ire tikitik 8. Kosoned wet pahn manamanla ni ah pahn alehdi sain en
Chief Magistrate de mwurin rahn silihsek (30) ma e sohte alehdi sain en Chief
Magistrate.

